
UUM ONLINE: Kuala Lumpur – Komander Angkatan Tentera Zimbabwe, Jeneral Dr Constantino 

Guvheya Dominic Nyikadzino Chiwenga bersama delegasi Universiti Utara Malaysia (UUM) diketuai 
Naib Canselor, Prof Dato' Seri Dr Mohamed Mustafa Ishak telah mengadakan kunjungan hormat ke 
atas Panglima Angkatan Tentera Malaysia, Jeneral Tan Sri Raja Mohamed Affandi Raja Mohamed 

Noor di Kementerian Pertahanan, pagi tadi. 

Jeneral Dr Chiwenga tiba di Kuala Lumpur kira- kira jam 2:30 pagi tadi sempena lawatan kerja lima 
hari beliau ke UUM bermula hari ini. 

Lawatan balas Jeneral Dr Chiwenga ke UUM adalah susulan kunjungan Naib Canselor ke Zimbabwe 
National Defence University (ZNDU) pada Mac lalu bagi menjalinkan kerjasama antara kedua-dua 
buah universiti. 

Terdahulu, Jeneral Dr Chiwenga turut melakukan pemeriksaan perbarisan sebelum mengadakan 
pertemuan dengan Panglima ATM. 

